[P g2:F] R F4 e %5 4 5

pihlingiku

ma raramanu saliaku, maru a cacihli ama’a tamuucu macahlia
tumahlisusulu. maru a cacihli ina’a, tamuucu tumatuturu hla apasamanganu
ihlaku.

tam langulangua a amakuna taku’i’iarw, pi aatu utulu ari muangahlu
puaili. piamacu, maci uka’a salia kana’ana ia, tamuucu saliana masamuta.
ucaniika ta’iarana sapara hlipalava siangusipa, micucunguhlua, pasamanganu
aucaucani ta’iarana, kutarakakukua ta’iara mamaini, karakehla a kana’ana
pakiaturu siangusipi a hlicalivana, tumuruturu ihlaku aunini umahlikua
cucu’u, karaukahlamana kana’ana kiahlahlamu sitahliasusulu a karina,
tumahlisasangaru ihlaku hla ina’ana. macuaku pi takuliacu tuku ia,
tumatamahlungu kari sitahliasasangaru ihlaku.

tamuucu a kana’ana tama’iary, ta’iara mamaua ia, takacicihliisa
taku’i’iarg, ucaniika marumana maci pasasavasavas,
miungucu a taluavaulana ari rumahlas, makahlualavas a kana’ana usia
pakiaturua hlamasu iniciki umacuka, ahli’aimau apatakuamu’aumana
ihlahlamu. kuhlaisai, amakuna tamuucu macahlia tumahlisusulu, tamuucu

tama’iarg hla masavau.

inakuna ia, ihlaisa cacihli mahlauau salia, aariaari a kana’ana marapihli
maipuhlipuhli liliunga salia, avavu camai hla hlumahlavu tikuru, rianua
kana’ana kiacicihli taku’1’1arg, kuna kiahlahlamu a kana’ana
takuapulapulatw, riana tama’iara takuamia ta’iarana, mataingala macalai
ihlaku, macalai ihlaku siaiiapa hla pahlumiamia siaiiapuna, siatuturuisa
tamuucu tumamacu hla marucaks, kani’i siaricacanina tamuucu hliulavalava
kana’ana, kuhlaisai, pakiapuhlu a kana’ana matumuhlu siaiiapa, karakahla
tumatuturu ihlaku macuisa sitahlamiamia, tumua apapapuhla hliaracahliaku.
ma kani’i siangusipakuna rianu pi sitakuamacua, kuhlaisai, tumatuturua
kana’ana ihlaku langulangu sitakuamia.

takuliacu vahliciisa, kukiahlahlamu misaini alalualunguhla, ucaniika
tuahla a kana’ana apahluaili tikiku, kuhlaisai, karakehleamu arupakakari,
musa pautuhlangi hlipasapukia. kani’ina ia ihlaisa inaku, tam marucaks hla
tam macalai ihlaku.

kani’ina ia saliaku, tam arukavacangu.

